
2025eko  IRAILAREN  22AN  TOKIKO  GOBERNU  BATZARRAK
EGINDAKO OHIKO BILKURAREN AKTA 27 zk.

Udaletxeko batzar-aretoan,  2025eko irailaren 22an,  arratsaldeko ordu batean,
Tokiko Gobernu Batzarra bildu da, egun eta ordu horietarako aurretik deituta zegoen
ohiko bilkura egiteko.

Batzarkide hauek bertaratu dira:

Batzarburua XABIER TXURRUKA FERNANDEZ JN.

Batzarkideak GARBIÑE OIARBIDE IRURETAGOIENA AND 
JESUS ARANA GOMEZ JN.
IRUNE URBIETA ALBERDI AND 
INAXIO ILLARRAMENDI LIZARRETA JN.

Idazkaria AMAIA GORROTXATEGI ZUBIZARRETA AND.

Bilkurari  hasiera  emanda,  eguneko  aztergaia  aztertu  eta  eztabaidatu  ditu
Tokiko Gobernu Batzarrak. 

EGUNEKO AZTERGAIAK

1.- AURREKO BILKURAREN AKTA ONESTEA

2025eko irailaren 15eko bilkuraren akta aho batez onartu dute,  zuzenketarik
egin gabe.

2.- OBRA LIZENTZIA:

- Lauhaizeta jabe elkartea. Fatxadak konpontzea eta estalkiak berritzea  

Espedientea: 2025H7250056

Departamentua: Hirigintza eta Ingurumena
Gaia: Fatxadak konpontzea eta estalkiak berritzea. OBRA LIZENTZIA  
Sustatzailea: Lauhaizeta jabe elkartea
Kokalekua: Gipuzkoa 21 A-B/Nafarroa 34 A-B
Proiektu teknikoa: Ion Vicente Waliño arkitektoak sinatutakoa, 2025eko uztailaren 3an ikus-
onetsia.
Aurrekontua (udal zergak kalkulatzeko): 430.824,58 euro

Lauhaizeta jabe elkarteak obra-lizentzia eskatu zuen Gipuzkoa 21 A-B eta Nafarroa 34
A-B eraikinen fatxadak konpontzeko eta estalkiak berritzeko.

Hirigintza eta Ingurumen Departamentuak txostena egin eta hala proposatuta, Tokiko
Gobernu Batzarrak, aho batez, honako hau ERABAKI DU:

Lehena.-  Lauhaizeta  jabe  elkarteari  obra-lizentzia  ematea,  Gipuzkoa  21  A-B  eta
Nafarroa 34 A-B eraikinetako fatxadak konpontzeko eta estalkiak berritzeko, jabetza
eskubidea izan ezik eta hirugarrengoak kaltetu gabe. 

Bigarrena.-  Obrak  bat  etorriko  dira  eskaerarekin  batera  aurkeztutako  proiektu
teknikoarekin. Baldintza hauetan eman da lizentzia:

a.- Hirigintza  eta  Ingurumen Departamentuaren  abuztuaren  25eko  530/2025
txostenaren  eranskinean  zehaztutakoak  (akordio  honen  jakinarazpenari
erantsiko zaio).
b.- Obrak egiteko gehienezko epeak, lizentzia jakinarazten denetik: 

 Hasiera: hiru hilabete
 Amaiera: hamabi hilabete
 Gehienezko etenaldia: hiru hilabete

c.-  Obrak hasi aurretik eta gehienez ere 15 eguneko epean  dokumentazio hau
aurkeztu beharko da:

 Obra zuzendaritzaren izendapena.
 Saneamendua  banatzailea  den  argituko  da.  Hala  ez  bada,  udal

iturgintza  zerbitzuarekin  batera  aztertuko  da  jartzeko/banatzeko
aukera.

 Obrek  6  hilabetetik  gora  iraungo  dutenez  (udal  ordenantzaren  8.3
artikulua), inpaktu akustikoaren ikerketa bat aurkeztuko da.

 Hondakinak  ondo  kudeatuko  direla  bermatzeko  jarritako  2.591,49
euroko  fidantzaren  egiaztagiria.  Fidantza  hori  itzuli  egingo  da,  udal
txostenean  adierazten  denean  hondakinak  ondo  kudeatu  direla;
horretarako, hondakinen kudeaketa egokiaren justifikanteak aurkeztuko
dira (hondakinen kudeaketaren azken txosten egiaztatua).

Fidantzak jartzeko kontu korronteak: KUTXABANK: ES95 2095-4408-51-1060000246
LABORAL KUTXA: ES86 3035-0029-62-0290900002

Hirugarrena.-  Udaleko  zerbitzu ekonomikoek egindako  likidazioen  kopurua
ordaindu beharko da, egoki diren likidazio osagarriak egiteari utzi gabe.

3.- ESKARI GALDERAK 

Ez du inork hitz egin gai-zerrendako puntu honetan.

Aztertzeko besterik ezean, bilkurari amaiera eman diote, arratsaldeko ordu bata
eta bost direnean eta nik, idazkariak, horren guztiaren fede ematen dut.

EKS | CSV:  ESKU3d236dd2-c315-47a9-aea9-e33a57aa9cdb

Egiaztatu dokumentu honen osotasuna eta sinadura hurrengo URL edo QR kodean sartuz: https://udal.egoitza.gipuzkoa.eus?De=07910

Compruebe la integridad y firma de este documento, accediendo a la siguiente URL o código QR: https://udal.egoitza.gipuzkoa.eus?De=07910

